Ұйымдастырылған оқу қызметінің тақырыбы: «Б дыбысы және әрпі»
Мақсаты:  Б дыбысы мен әрпін меңгерту . Б дыбысын сөз ішінен бөліп алып, дұрыс дыбыстату. Б дыбысына қатысты сөздерді оқытып, дыбыстық, буындық талдау жасату. Көркем жазуға дағдыландыру. Оқушыларды достыққа, ұйымшылдыққа, татулыққа тәрбиелеу.
Көрнекілігі: мазмұнды суреттер, оқулық, карточкалар.
Әдіс-тәсілі: сұрақ - жауап, көрнекілік, әңгімелеу, ойындар.

Ұйымдастырылған оқу қызметінің барысы:
І. Ұйымдастыру.
- Сәлеметсіздер ме, балалар! Көңіл - күйлерің қалай?
-Ендеше кәне, орынымыздан тұрып, бір-бірімізге жылы лебіздерімізді білдірейік:
Шуақ шаша алтын таңда
Мөлдір таза ауада
Табиғаттың бәрі оянар
Қайырлы таң балалар
Сәлем бердім саған елім
Тал бесігім туған жерім
                                              Сәлем бердік   бәріңізге
-Менің қолымда бас киімнің қандай түрі?
-Иә, тақия. Ендеше қазір мен осы тақияны кімнің басына кигізсем, сол бала менің сұрағыма жауап береді.
- Балалар, қазір бізде қандай сабақ ?
- Сауат ашу сабағында не үйренеміз?
- Қазір жылдың қай мезгілі?
- Бүгінгі ауа - райы қандай?
- Бүгін нешесі?
- Аптаның нешінші күні?
- Өткен сабақта қандай дыбыспен таныстық?
- П дыбысы.
- П – қандай дыбыс?
- П – дауыссыз дыбыс.
-П дыбысына сөздер ойлап айтыңдаршы.

ІІІ. Жаңа сабақ.
Қызығушылығын ояту
Сөздің сыры – көп жұмбақ,
Шешуін кім табады?
Кімдер шешсе тез ойлап,
Сол жеңімпаз болады.

1. Жұмбақ шешу.
1. Бір көзім: кідір! дейді
Бір көзім: жүгір! дейді
Бір көзім: абайла! дейді
қарап ал, маңайға! Дейді (бағдаршам)
2. Жазу жазып жалықпаған,
Жаза - жаза арықтаған. (бор)
3. Қанаты жоқ ұшпайды,
су астында қыстайды (балық)

Осы жұмбақтарды шешулеріне назар аударайықшы? Бағдаршам, бор, балық.
Бізге таныс емес дыбыс естіліп тұр ма? Ол қандай дыбыс? (Б, б)
- Ендеше бүгін біз “Б” дыбысымен танысамыз.
- Қане барлығымыз бірге Б - Б - Б
- “Б” қандай дыбыс деп ойлайсыңдар? ол қандай түспен боялып тұр?
- “Б” дыбысы неге дауыссыз? Себебі ол ауыз қуысынан кедергіге ұшырап барып шығады.
- Б әрпінің баспа, жазба бас және кіші әріптерін тақтада жазып көрсету.

- Ауада жазу.
2. «Бауырсақ пен құрт» әңгімесін түсіндіру. Тақтадағы суретпен жұмыс
1. Суреттен б дыбысы естілетін зат атауларын ата.
2. қазан бетінен аспанға ұшып жатқан не? /бу/
3. бұзау, бота, бауырсақ сөздеріне дыбыстық талдау жасау
4. Тамақ сөзіндегі м дыбысын б дыбысымен алмастыратын болсақ, қандай сөз шығады? Әжемізге қандай ыдысты сыйға тартуға болады? /табақ/
5. бауырсақ  неден жасалған? /бидайдан/ , бидай сөзін буынға бөлу.

Сергіту сәті:   
Топтық жұмыс:
1-топ: Б дыбысынан басталатын сөздерді жапсыр
                                   ала	алта
                                          Б              ес
                           сабын                          идай

2-топ: Берілген сөздерге дыбыстық талдау жасау /арба, бесік, бор, балға/
3-топ: Суреттерді көрсете отырып мысалдар айту: бақа, дорба,  балмұздақ, балапан, сабын, қарбыз, бұлт, арба  .Осы суреттерден б  әрпінің дұрыс орналасуын анықтау қажет.мына  
4-топ: берілген сөйлемді оқу және сызбасын сызып көрсету.  
1. Болат, бормен жазды.
2. Бала тілі – бал.

Өзбетімен жұмыс:
· Б әрпін таяқшадан құрастырайық.
· Сандардың ішінен б әрпінен басталатын сандарды тап және қорша
· Б әрпін бастырайық

VІ. Сабақты қорытындылау.
«Алма теру» ойыны. Өтілген әріптер бойынша балалар сөз ойлап табады.	
- Бүгін қандай әріппен таныстық?
- Ол қандай дыбыс?
- Дауыссыз дыбыс қандай түспен боялады?
- Б әрпі неге дауыссыз дыбыс деп ойлайсыңдар?
- Бүгінгі сабақ сендерге ұнады ма? Қандай тапсырма қиын болды?
VІІ. Үйге тапсырма.
- Б дыбысын оқып келу, дәптермен жұмыс.
VІІІ. Мадақтау.










	



